
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৬]
কুরু পাণ্ডব
১০৩


 তখন ভীষ্ম হাস্যবদনে কহিলেন—

 হে দুর্য্যোধন! এতক্ষণ তােমার বলবুদ্ধি কোথায় প্রস্থান করিয়াছিল? তোমরা যখন সকলে হতচেতন হইয়া পড়িয়াছিলে, তখন মহাবীর পার্থ কোন নৃশংস কার্য্য করিতে প্রবৃত্ত হন নাই। ত্রৈলােক্যলাভার্থেও তিনি ধর্ম্ম পরিত্যাগ করেন না। এই নিমিত্তই এই সমরে তোমরা সকলে নিহত হও নাই। এক্ষণে আর আস্ফালন শোভা পায় না। অর্জ্জুন গােধন লইয়া প্রস্থান করুন। তোমরা এক্ষণে প্রাণ লইয়া হস্তিনাপুরে প্রত্যাবর্ত্তন করিতেছ, তাহাই পরম সৌভাগ্য।

 পিতামহের এই যথার্থ কথা শ্রবণ দুর্য্যোধন দীর্ঘ নিশ্বাস পরিত্যাগপূর্ব্বক আর দ্বিরুক্তি করলেন না।

 অর্জ্জুন বিরাটনগরে গমনকালে উত্তরকে কহিলেন—

 হে তাত! পাণ্ডবণ যে তোমার পিতার আশ্রয়ে বাস করিতেছেন, একথা তুমিই অবগত হইলে। কিন্তু উপযুক্ত সময় উপস্থিত হইবার পূর্ব্বে উহা প্রকাশ হওয়া বিধেয় নহে; অতএব তুমি স্বয়ং যুদ্ধে জয়লাভ করিয়া গােধন প্রত্যানয়ন করিয়াছ, এইরূপ সকলকে জানাইবে।

 উত্তর কহিলেন—হে বীর! আপনি যে কর্ম্ম সম্পাদন করিয়াছেন, তাহা আমাদ্বারা হইতে পারে বলিয়া কেহ বিশ্বাস করিবে না। যাহা-হৌক আপনার অনুমতি না পাইলে আমি একথা পিতার নিকটও প্রকাশ করিব না।

 অর্জ্জুন কহিলেন—এক্ষণে গোপগণ নগরপ্রবেশ করিয়া

		 এই পাতা শেষ সম্পাদিত হয়েছে ১৪:৩১টার সময়, ১৬ মে ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

